
Nesti estudiu, vamos analizar el fendmenu de la contraccion n’asturianu al traviés de la
formacion del alverbiu pémeque, una forma univerbal que deriva de la construccion
paezme que pentemedies d’un procesu de gramaticalizacion. Asina, vamos ver como la
forma orixinal, que presenta un calter mas Iéxicu y, por tanto, representacional,
evoluciona hacia una forma gramatical con matices instruccionales, lo qu’implica un
aumentu de los valores pragmaticos y una mayor proyeccion del falante nel discursu,
lo que conocemos como lexicalizacion.

Pa esti fin, manddmonos d’un total de cientu dieciocho muestres tomaes del corpus
Eslema, una compilacién de testos orales y escritos en Ilingua asturiana. Nun primer
momentu, tratamos d’identificar los efectos de la gramaticalizacion en diferentes
niveles (fonéticu, morfoldxicu, distribucional y Iéxicu). Dempués, tratamos de
determinar los efectos de la suxetivizacion, como consecuencia de la gramaticalizacién,
y les alteraciones que presenta a nivel pragmaticu. Too ello permitenos albidrar como’l
procesu de gramaticalizacion afecta a estes construcciones pluriverbales de significau
Iéxicu concretu, faciéndoles evolucionar escontra formes univerbales que presenten
funciones gramaticales mas xenerales y, sobre manera, astractes, al empar que sufren
alteraciones na funcidn discursiva, frutu de la proyeccién del falante nel discursu.

Con esti trabayu, que por cuenta de la estensién y complexidd del oxetu d’estudiu
cumple una funcidn introductoria, espérase abrir una via d’analisis al traviés del
fenédmenu de la contraccion por gramaticalizaciéon n’asturianu, ya que ye daqué
perfrecuente nesta llingua y afecta a distintos elementos, tanto léxicos como
gramaticales, y pue evidenciar aspectos tipoldxicos del idioma que, pel momentu, tdn
pasando por secundarios.

